
Tabernariak

Tabernariak

Tabernak eta tabenariak daude, mota askotakoak eta izaera anitzetakoak. Hiriko f
tribu bakoitzak badu bere joera, ez gara guztiok taberna berean ibiltzen. FEy
Tabernako zerbitzariak ere ez dira guztiak berdinak. Hori gurean gertatzen da, ' \
baina baita mundu zabalean ere. L
Sekuentzia honetan, irratiko elkarrizketa bat entzuteko aukera dago. Italian, F
Berlinen eta Los Angelesen dauden euskaldunek leku horietako tabernariak , '\,‘
nolakoak diren azaltzen digute. Hauek dira sekuentziaren atalak:

. Italiako zerbitzarien izaeraz aurreiritziak eman eta alderatu ikaskideen artean:
. Ikasleak bi taldetan banatuta dagokien pasartea entzun.
: Entzundako pasartea beste taldeko ikaskide bati kontatu.

. Ikaskideak kontatutako informazioan oinarrituta Egia / Gezurra motako jarduera
burutu.

Italiako tabernetako zerbitzariak

Lehen pasarte laburrean Anek Italiako zerbitzariei buruz hiru ezaugarri aipatuko
ditu. Zure ustez zerrenda honetako zein egokitzen zaizkie Italiako kamareroei?

<) Futbolaz hitz egitea maite dute.

<) Ez dute bezeroarekin hitz egiten, oso diskretoak dira.

<) Beti haserre daudela ematen du.

<) 0s0 ederrak dira.

<) Turista zarela konturatzen direnean, zure herriaz galdetzen dizute.
<) Filmetakoak bezalakoak dira, liluratu egiten dute bezeroa.

<) Super-jatorrak dira.

Orain Jar zaitezte ikaskideekin eta aldera itzazue zuen erantzunak.

Ados al zaudete?
Izan duzue esperientziarik Italiako zerbitzariekin?

Eta hemen inguruko tabernari berezirik ezagutzen
duzue?

Sailkatuko al zenituzke zure herriko tabernak bertan
ibiltzen den jendearen arabera.

Los Angeleseko tabernak eta tabernariak.

Entzun Los Angeleseko
zerbitzariei buruzko
pasartea eta jaso
informazio nagusia,
ondoren ikaskideari
azaltzeko

,‘) euskadi
74 irratia §

Ezaugarri hauetako taberna eta tabernariak aurkituko dituzu Los Angelesen.

Berlineko zerbitzariei buruzko pasartea entzun du zure ikaskideak. Laburpena
egingo dizu ahoz. Bere kontaketan datu hauek aurkitu behar dituzu

Egia Gezurra

Berlineko tabernariak ederrak eta atseginak dira. D

Berlineko turistentzako tabernetako zerbitzariak pazientzia handia dute.

Kale-kantoietako tabernariak oso alaiak izaten dira

I
U U

Kale-kantoietan dauden tabernetan ibiltzen dira turistak, ez bertakoak.

Berlineko tabernak eta tabernariak

Entzun Berlingo o .
tabernariei buruzko ,/ "‘rat'a
(&) 3 T[]

pasartea eta jaso
informazio nagusia. Gero
ikaskideari kontatu behar
diozu entzundakoa.

Lau zerbitzari-mota aipatzen ditu:

Ikaskideak Los Angelesek tabernariei buruzko informazioa entzun eta jaso du. Bere
azalpenak entzun eta esan egia ala gezurra diren baieztapen hauek

Egia Gezurra

Telebista pantailaz beteta daude taberna guztiak [ ]

Taberna batzuetan zerbitzariak bere izena esaten dizu, ondoren propina
jasotzea espero duelako.

Tabernari askok zurekin hitz egin nahi izaten du, lagun hurbilak izan
nahi dutela ematen du.

U
U

Taberna etiopiar, italiar, korear eta horrelakoetan tratua lasaiagoa da,
hemengo tabernen antzekoagoa.

Erantzuna eta transkripzioa

Jarraian datozen uste hauetatik zein esango ditu Anek Italiako zerbitzariei buruz?
Futbolaz hitz egitea maite dute.
Filmetakoak bezalakoak dira, liluratu egiten dute.

Super-jatorrak dira.

Esataria 1. Gaur kamareroen inguruan galdetu nahi nizuen. Zerbitzariak nolakoak ote diren. Zuek bizi zareten
tokietako... badakigu orokortzea dela, eta, ui, estereotipoen kontua dagoen bezala. Nolakoak dira Berlingo
kamareroak, Danel? Edo nahi baduzue, Anerenarekin hasiko gara, ze berak, esan, idatzi digu esanez ltaliako
kamareroak super-jatorrak direla, hala jarri digu. Filmetan eta ikusten diren modukoak, oso liluratzaileak. Batez ere
Erroman eta futbolari buruz hitz egiten badiezu, ja listo, e! Irabazi dituzu.

Danel, Berlingo kamareroak, nolakoak dira?

Danel. Berlingoak ez dira, hain, hain zalameroak. Beno, sailkapen txiki bat egin genezake: Alemanian, hirietako
taberna nagusienetan eta leku turistikoetan zerbitzariak oso atseginak izaten dira eta oso profesionalak, ze
pazientzia handia izan behar dute. Badakizue hemen eskariak banaka egiten dira eta ordainketak ere bai, ez
taldean. Eta horrek eragiten du zerbitzariak ba mahai bati kobratu behar dionean denbora asko ematea eta
pazientzia asko behar dute. Baina gero badago beste tipologia batzuk, bat oso berlindarra da. Edo nik esango nuke
mendebaldeko hiri handietan ematen dena, eta hau da taberna eta diskoteka ezagunenetan zerbitzari ederrak
egoten dira, beti dira, ba nik ez dakit, aktoreak, diseinatzaileak edo artista izan nahi duten neska eta mutil oso
ederrak. Seguru aski dirua behar dute, zerbitzari moduan hor ipintzen dituzte oso ederrak direlako baina beti umore
txarrez egoten dira eta ematen du ba guay-egiak direla toki askotan lana egiteko.

Niri behintzat, pertsonalki, zerbitzari-tipologia honek sutan ipintzen nau. Eta nik uste dut ez dela Berlingo kontua
bakarrik(an). Berlin asko dago, baina nik uste dut Berlingo, mendebaldeko hiriburu handietan asko ematen dela
tipologia hau.

Beste tipologia bat da, hemengo, Berlingo oso klasikoa. Berlinen badaude Eckekneipe izeneko taberna batzuk. Dira
iskinetan egoten diren tabernak, oso zaharrak izan ohi dira, eta hauek izan ohi dira ba zurrutero profesionalentzako
tabernak. Ba auzo bakoitzak baditu horrelako tabernak, oso- oso merkeak, eta bertako tabernariak izaten dira 40 eta
50 urte arteko emakume o0so umoretsuak, baina oso kastakoak. Eta tokatzen zaizkien bezeroak izaten dira asko
edaten duten bezeroak eta nola gobernatzen dituzten ikustea benetan ikuskizun bikaina izaten da.

Eta gero badago azken tipologia bat. Hau goibelxeagoa seguru aski, baina aipatu gabe utzi ezin dena. Izan ere,
Alemanian badaude bezero alemaniarrak hain ondo hartzen ez dituzten tabernak. Ez dira asko. la ezinezkoa da
turista batek horietako taberna batekin ematea... Ze askotan, ba beno, kanpoaldean egoten dira edo auzoetan.
Baina egia esan, badaude...

Esataria 1. Baina ez dituzte bezero alemaniarrak nahi?

Danel. Ez. Ez direnak. Alemaniarrak ez direnak.

Esataria 1. Al Al

Danel. Eta niri tokatu izan zait, eta beno, lagun guztiek tokatzen, kontatzen dizute horrelako batean, istorioren bat.
Taberna batera joan direla eta beno, beraien alemana ez zelako oso ona ba ez dituzte, ez dituztela oso ondo hartu.
Eta gertatu, gertatzen dira. Ez da askotan gertatzen. Turista bati ez zaio sekula gertatuko, ze, beno, taberna horiek
ez dira sekula zentroan egoten, baina horrelakoak ere gertatzen dira.

Esataria 1. Beraz, tabernaren arabera modu batekoak edo bestekoak izan litezke kamareroak. Estereotipoez ari
gara. Ander, Los Angelesen nolako zerbitzariak dituzue?

Ander. Ba nik ere hemen bi estereotipo desberdin ere aipatuko nituzke. Alde batetik, ba beno, taberna amerikarrak
edo direnak, izan ahal direnak.Kirol-tabernak eta oso, pelikuletan ikusten doguzenak (ditugunak), hamaika mila
pantailakaz (pantailekin) eta hor kirol guztiak ematen dituztenak. @ Eta gero be badagoz (ere daude), hemen
behintzat, Los Angelesen, ba Barbies eta horrelako kateak, direla ba jokoak egitekoak eta oso taberna amerikanoak
dira. Eta igual, ez dakit, pelikuletan aditu duzue, eta zerbitzariek bere izena ere zein den ere esaten ebela (zutela):
“kaixo, nire izena Sara da, eta gaur zurekin egongo naiz”. Eta dira, astunak, ze astunak diren horreek (horiek). Bai.
Benetan! Ze azken batean horreek badaukate buruan , e, propinaren...

Esataria 1. ...propina.

Ander. Kontua, eta orduan nahi dabe (dute) izan munduko jatorrenak eta gero, horretaz aparte Ameriketan oro har
horrelakoak dira eta bereziki Los Angelesen, ba hori, lehenengo kolpean, jendea 0so, oso jatorra, eta beno, lagunik
kutunena eta betikoak direnak, eta gero desagertzen direnak. Eta orduan badago zerbitzariekaz (zerbitzariekin) ere
erlazio-mota hori eta taberna horreek benetan komentatzen dot (dut), beno, saia, saiatu saihesten, ze azken batean
dira astunegiak eta Europako lagun asko daukadaz (dauzkat) hemen, amerikarrak ez direnak eta denak gatoz bat.
Eta gero badagoz beste zerbitzariak direnak, ba beno, ez dakit, auzo korearrean edo etiopiarrean edo jatetxe
italiarretan eta hor ikusten duzu, ba beno, herrialde horietatik doan jendea, eta da askoz europarragoa edo behintzat
euskal herritar batentzat ba ohikoagoa, ez? Ez da, ez da hotza berez, da normala. Ba beno, ezagutzen duzu
pertsona bat lanean dagoena, eta beno, ba, ba, gairen bat ateratzen baldin bada ba berba egiten duzu eta
osterantzean bakean uzten zaitu. Eta orduan nik desberdintasun hori egingo nuke. Amerikarrak direnak, edo sikiera
kaliforniarrak direnak, eta..

Esataria 1. Bai. Eta gero besteak.

Ander. ...eta munduko , eta munduko beste denak.

